
Strucni rad

. 1
Naida Tursié

ANALIZA SISTEMA DRZAVNE PODRSKE
MLADIM NEZAPOSLENIM OSOBAMA

Sazetak

Nezaposlenost je jedan od velikih problema savremenog
drustva, posebno u zemljama tranzicije. Najcesce su ovim
problemom pogodene mlade osobe od 15-30 godina, zbog cega je
potrebno kreirati adekvatnu politiku zaposljavanja. U ovom radu
je prikazano kvalitativno istraZivanje koje je imalo za cilj dobiti
uvid u vidove podrske koje Drzava pruza mladim nezaposlenim
osobama, nacine na koji se oni odnose prema onome sto im je
ponudeno, te prijedloge unapredenja podrske nezaposlenima. U
istraZivanju je proveden ekspertni intervju s koordinatorom u
Centru za informiranje, savjetovanje i obuku Zenicko-dobojskog
kantona. Podaci su obradeni postupkom kvalitativne analize.
Rezultati pokazuju da DrZava nastoji pomoc¢i mladima razlicitim
projektima i strategijama zaposljavanja, mlade nezaposlene osobe
su vec¢inom pasivni traZioci zaposljenja, a date su i preporuke za
poboljsanje nastale situacije. Poteskocu pricinjava nedostatak
novca i pasivan odnos mladih osoba prema trazenju zaposljenja,
koji su prijavljeni na evidenciju radi ostvarivanja drugih
beneficija.

Kljucéne rijeci: kvalitativno istrazivanje, mlade nezaposlene osobe,
aktivno trazenje zaposljenja, sistem drzavne podrske.

Uvod

Tema ovog rada jeste Analiza sistema drzavne podrske
mladim nezaposlenim osobama. Prema Hamzi¢ (2010:18) tek je
pocetkom 20. stolje¢a doSlo do misljenja da nezaposlenost nije
problem pojedinca, nego drustva i da ju je kao takvu potrebno
istrazivati i rjeSavati. lako nezaposlenost afektira sve segmente

populacije u Bosni i Hercegovini, postoji nekoliko grupa koje su
vise afektirane nezaposleno$éu, medu kojima su i mladi.
.Rezolucijama Generalne skupstine UN-a br. 40/14 1985 i 50/81
1995 utvrdena je starosna granica omladine — 15-25 godina.“* U
tom zivotnom periodu mladi se nalaze na prelazu iz doba
djetinjstva u doba odraslih, te su pod velikim utjecajem vanjskih
ekonomskih, socijalnih, politickih faktora. Zbog ratnih posljedica u
Bosni i Hercegovini i promjena koje je rat unio u zivot mladih
ljudi, definicija koja se koristi je donekle fleksibilnija. Starosna
granica omladine iznosi 15-30 godina Zivota.’ ,.Evropska komisija i
Sud pravde Evropskih zajednica dali su veoma $iroko tumacenje
pojma drzavne podrske u smislu definiranja organa koji daje
pomo¢, a koji moze biti od same drzave do regionalnih i lokalnih
vlasti, od organa nad kojim drzava, posredno ili neposredno, ima
utjecaj do preduzeéa privatnog sektora ili javnog preduzeéa.**
Podrska mladim nezaposlenim osobama, koje se nalaze na prelazu
iz sistema obrazovanja u sistem rada, veoma je bitna i njenim
nedostatkom dolazi do problema koje ima danasnje drustvo, a
posebno zemlje u tranziciji. Statisticki podaci govore o povecanju
broja mladih nezaposlenih osoba, pogotovo onih koji prvi put traze
zaposljenje. Istrazivanja ovakve vrste neophodna su kako bi se
uvidjelo stvarno stanje i1 pokusSalo pomo¢i mladima, a ova
kvalitativna studija, pokusat ¢e odgovoriti na pitanja direktno
vezana za vidove drzavne podrske mladima u Bosni i Hercegovini
te njihovom odnosu prema onome $to im je konkretno ponudeno.
Postoje li odredeni pomaci i planovi za buduénost? Istrazivanje ¢iji
se prikaz nalazi u ovom radu korak je ka razumijevanju stanja po
pitanju nezaposlenosti mladih u Bosni i Hercegovini.

Nezaposlenost kao fenomen

[ako posao ¢ini sastavni dio Zivot svakog covjeka od
njegovog ulaska u odraslu dob do starosti i iako je dobijanje
stalnog radnog mjesta pojedincu vazno zbog zadovoljavanja
vlastitih ekonomskih i drugih potreba, nezaposlenost je jedan od
velikih problema savremenog druStva, posebno u zemljama
tranzicije. Javlja se kada je ponuda radne snage veca od potraznje
za radnom snagom. Stope nezaposlenosti su u porastu. I pored

f Na sajtu: http://mladi.info/files/pdf/UNDP Mladi.pdf [07. 6. 2012.]
” Na sajtu: http://mladi.info/files/pdf/UNDP_Mladi.pdf [20. 4. 2012.]
* Na sajtu: http://www.dei.gov.ba/dokumenti/?id=4575 [20. 4. 2012.]

zavrsenog Skolovanja, ljudi ne mogu pronaci zaposljenje i osigurati
uvjete za opstanak. U teskoj su poziciji mladi koji se nalaze u
neizvjesnom periodu — na prelazu iz sistema obrazovanja u sistem
rada.

Definicija i podjela nezaposlenosti

Fenomen nezaposlenosti moze se posmatrati sa stanovista
razli¢itih nauénih disciplina, koje shodno tome koriste i razli¢ite
kriterije za njegovo definiranje. GaleSi¢ 1 dr. (2002, prema
Mrnjavac, 1996:5) navode da ,,pojam nezaposlenosti moZe imati
razli¢ita znaCenja ovisno o kontekstu u kojemu se koristi. Moze
opisivati pravno-administrativno stanje, odnosno evidentiranost na
listi zavoda za zapoSljavanje ili pravo na novfanu naknadu za
nezaposlene. Ujedno, mozZe oznacavati stav odnosno spremnost na
prihvacanje posla pod odredenim uvjetima. Moze se odnositi i na
socijalne teskoce unutar odredenog privrednog sistema, kao i na
neravnotezu ponude i potraznje rada na pojedinim dijelovima ili na
cjelokupnom trzistu rada.“ Prema uputama International Labour
Organisation (ILO-a), standardna  medunarodna  definicija
nezaposlenosti obuhvaca ,,sve osobe starije od dobne granice
odredene za mjerenje ekonomski aktivnog stanovniStva, koje su:
tokom referentnog razdoblja bile bez posla; tokom tog razdoblja
bile u svakom trenutku na raspolaganju za posao; te trazile posao
(poduzimale odredene korake u cilju pronalazenja posla).“> U na3oj
zemlji ne postoji Zakon na nivou drzave koji definira nezaposlenu
osobu, ali taj pojam je definiran entitetskim zakonima. Prema
zakonu o izmjenama i1 dopunama Zakona o posredovanju u
uposljavanju 1 socijalnoj sigurnosti nezaposlenih osoba u FBiH,
nezaposlenom osobom se smatra lice koje: nema registrovano
privredno drustvo ili drugo pravno lice, odnosno ne ostvaruje
dividende po osnovu udjela u privrednom drustvu ili drugom
pravnom licu, nema registrovan obrt, ne bavi se poljoprivrednom
djelatnoscu 1 ako ne ostvaruje prihod po bilo kom osnovu. Prema
Zakonu o radu donja starosna granica za zasnivanje radnog odnosa
je 15 godina. Prema Anketi o radnoj snazi (2011:13) ,,nezaposlene
osobe su osobe koje imaju 15 i vise godina i koje nisu u referentnoj
sedmici obavljale nikakvu aktivnost za placu ili naknadu; su u toku
Cetiri sedmice (referentne i tri prethodne) aktivno trazile posao ili

° Na sajtu: http://mjesec. ffzg.hr/nezaposlenost/1.1.html [5. 3. 2012.]

su nasle posao i u skoroj buduénosti ¢e poceti raditi; bi mogle
poceti raditi u toku naredne dvije sedmice, ako im bude ponuden
posao.” Prema Galesi¢ i dr. (2002), kriteriji na kojima se zasniva
standardna definicija nezaposlenosti odnose se samo na aktivnost
pojedinca tokom referentnog razdoblja. Sva tri kriterija moraju biti
zadovoljena istovremeno. Jedini izuzetak se odnosi na osobe koje
imaju sporazum zapocinjanja posla nakon referentnog razdoblja te
viSe ne traze posao, ali zadovoljavaju ostala dva kriterija. U
Statistickom godiSnjaku FBiH (2011:89) ,,nezaposlene osobe
predstavljaju ukupan broj osoba koje traze zaposlenje prijavljenih
Zavodu za zapoSljavanje. Prema Bejakovi¢ (2003:659)
nezaposlenost je stanje u kojem dio radno sposobnog stanovnistva
ne moze na¢i posao u skladu sa svojim sposobnostima i
kvalifikacijama, uz uobifajenu platu. Nezaposlenost moze biti
otvorena i1 ona se povecéava u doba kriza, recesija, velikih
tehnoloskih promjena, elementarnih nepogoda 1 moze biti:
frikcijska ili normalna nezaposlenost radnika koji mijenjaju posao
ili ga prekidaju zbog nestasice materijala 1 dr. sli¢nih uzroka;
sezonska nezaposlenost; tehnoloSka nezaposlenost nastaje zbog
tehnickih usavrSavanja ili preusmjeravanja proizvodnje; cikli¢na
nezaposlenost. Pored zaposlenih i nezaposlenih osoba, bitno je
poznavati i pojmove kao §to su radno sposobno stanovnistvo, radna
snaga 1 neaktivno stanovnistvo. Anketom o radnoj snazi (2011:11)
definirani su na sljede¢i nacin: ,Radno sposobno stanovnistvo
obuhvata sve osobe koje imaju 15 i vise godina, podijeljene u dvije
osnovne kategorije: radnu snagu (ekonomski aktivno) i ekonomski
neaktivno stanovnisStvo. Radnu snagu ili aktivno stanovnistvo Cine
zaposlene 1 nezaposlene osobe. Neaktivno stanovniStvo Cine sve
osobe koje imaju 15 i viSe godina i koje u referentnoj sedmici nisu
radile, te koje tokom cetiri sedmice (referentne i tri prethodne) nisu
poduzimale nikakve radnje s ciljem traZenja posla, kao i osobe koje
nisu spremne poceti raditi u naredne dvije sedmice, ako bi im posao
bio ponuden.” Postoje dva nacina prikupljanja podataka o
nezaposlenima. Prvi se odnosi na evidenciju nezaposlenih
prijavljenih na Zavodu za zaposSljavanje, a drugi na periodicno
anketiranje uzorka radne snage. Anketa uzorka radne snage jedini
je zadovoljavajuéi na¢in prikupljanja podataka o nezaposlenosti na
nacionalnom nivou u skladu s medunarodnim standardima ILO-a.
Glavna prednost ove metode je prikupljanje podataka u skladu s
medunarodnim standardima tako da se mogu medusobno
usporedivati.

Statisticki pokazatelji

Prema podacima Ankete o radnoj snazi 2011. godine, radno
sposobno stanovnistvo u BiH brojalo je 2.561.000 stanovnika.
Radnu snagu ¢inilo je 1.127.000, od cega je zaposlenih 816.000,
dok je status nezaposlenih imalo 311.000 osoba. Neaktivno
stanovnistvo je ¢inilo 1.434.000 osoba. Stopa aktivnosti u Bosni i
Hercegovini iznosila je 44%, u FBiH 42,1%, a u RS 47,8%. Stopa
zaposlenosti u Bosni i Hercegovini iznosila je 31,9%, u FBiH
29,8%, a u RS 36,1%, nasuprot je stopa nezaposlenosti koja je u
cijeloj zemlji iznosila 27,6%, u FBiH 29,2%, a u RS 24,5%. Vecina
zaposlenih stanovnika Bosne i Hercegovine pripada dobi od 25-49
godine (530.000). Stopa nezaposlenosti iznosila je 27,6%, a veéinu
nezaposlenih ¢ine osobe od 25-49 godina (188.000). Mladi od 15-
24 godine ¢inili su 404.000 radno sposobnog stanovnistva. Radna
snaga iznosila je 127.000, od toga je u Bosni 1 Hercegovini 53.000
zaposlenih 1 73.000 nezaposlenih mladih osoba. U FBiH radnu
snagu ¢inilo je 84.000 osoba, od ¢ega je zaposleno 34.000, a 50.000
nezaposlenih. U RS je 19.000 zaposlenih, a 21.000 nezaposlenih,
od ukupnih 40.000 osoba koliko je 2011. godine €inilo radnu snagu
ovog Entiteta. U Federaciji Bosni i Hercegovini stopa aktivnosti
mladih od 15-24 godine iznosila je 31,2%, a u RS 31,8%. Nasuprot
anketnim podacima, koji su obuhvatili 10.501 domadinstvo na
podrucju Bosne 1 Hercegovine, podaci Agencije za statistiku Bosne
1 Hercegovine govore da je u decembru 2010. godine bilo 520.080
nezaposlenih osoba,® od ¢ega u Federaciji BiH 364.929, u
Republici Srpskoj 145.620, a u Distriktu 11.531. Radna snaga u
Federaciji iznosila je 789.527, a stopa nezaposlenosti 46,22%.
Nezaposlenost osoba od 15-24 godine iznosila je 18.886 osoba u
Republici Srpskoj.” Prema podacima Federalnog zavoda za
statistiku 2010. godine radno sposobno stanovnistvo u dobi od 15-
24 godine Cinilo je 284.000, od toga je ekonomski aktivno bilo
93.000, a nezaposlenost je iznosila 58.000, 191.000 pripada skupini
neaktivnih.® U decembru 2011. godine na podrudju Zenicko-
dobojskog kantona bilo je 66.931 nezaposlena osoba, od cega
32.822 osobe prvi put traze zaposlenje.

® Na sajtu: http://www.bhas.ba/index.php?option=com_acajoom&act=mailing&
task=view&listid=1&mailingid=23&Itemid=999 [27. 2. 2012.]

7 Na sajtuhttp://www.irbrs.net/Statistika.aspx?tab=8&lang=lat [27. 2. 2012.]

¥ Na sajtu: http://www.fzs.ba/Godisnjak2011.pdf [27. 2. 2012.]

Zakonske odbredbe

Zakon o radu FBiH, objavljen u Sluzbenim novinama FBiH
43/99 na snazi je od 1999. godine i sadrzi izmedu ostalog odredbe
o zaklju¢ivanju ugovora o radu, radnom vremenu, placama,
prestanku ugovora o radu, te ostvarivanju prava i obaveza iz radnog
odnosa, ali i vazne aspekte kao Sto su: III — OBRAZOVANIJE,
OSPOSOBLJAVANIJE I USAVRSAVANIJE ZA RAD u kome je
Clanom 25. poslodavac obavezan prilikom promjena ili uvodenja
novog nacina ili organiziranja rada omoguéiti zaposleniku
obrazovanje, osposobljavanje ili usavrSavanje za rad. Nasuprot
ovom ¢lanu, u daljnjem tekstu zakona Clanom 87. poslodavac ima
pravo dati otkaz osobi ako je ne moze zaposliti na druge poslove ili
je ne moZze obrazovati, odnosno osposobiti za rad na drugim
poslovima. Poslodavac koji otkaze radni ugovor radnicima prema
zakonu duZan je, s obzirom na Clanove 98. i 99, izraditi programe
zbrinjavanja viska zaposlenika. S obzirom na moguénost
otkazivanja ugovora o radu, potrebno je osigurati jedan vid brige o
osobi koja ostaje bez posla i to zakon regulira Clanom 100. koji
izmedu ostalog kaze: ,,Zaposlenik koji je sa poslodavcem zakljucio
ugovor o radu na neodredeno vrijeme, a kojem poslodavac otkazuje
ugovor o radu nakon najmanje dvije godine neprekidnog rada ima
pravo na otpremninu u iznosu koji se odreduje u zavisnosti od
duzine prethodnog neprekidnog trajanja radnog odnosa sa tim
poslodavcem.* Zakoni o radu nalazu da poslodavac mora potpisati
ugovor u pismenoj formi s uposlenikom, medutim, veliki procenat
uposlenika, posebno mladih ljudi, nema nikakav zvani¢an ugovor
sa svojim poslodavcima. Mladi ljudi koji rade bez ugovora ne
mogu dokazati da imaju radno iskustvo. Ono $§to je bitno naglasiti
jeste da Zakon o radu FBiH regulira status pripravnika, mladih
osoba koje su zavrsile skolu i Zele pronaéi posao. Taénije Clan 26.
regulira status pripravnika i barem teoretski omogucava mladoj
osobi da zasnuje radni odnos u zanimanju za koje se Skolovalo, radi
stru¢nog osposobljavanja za samostalan rad, stekne radno iskustvo,
koje joj je neophodno ako Zeli da nastaviti privredivati u toj ili
drugoj ustanovi. Clanom 26. poslodavac moze zakljuéiti ugovor o
radu s pripravnikom na odredeno vrijeme, a najduze godinu dana,
ako zakonom, propisom kantona ili ugovorom o radu nije drugacije
odredeno. S obzirom na to da danas u veéini slucajeva traze osobe s
radnim iskustvom za izvrSavanje odredenih poslova, ,mladi ljudi
imaju male moguénosti da dobiju zaposlenje u drzavnim

institucijama koje su jo$ uvijek glavni poslodavci u Bosni i
Hercegovini. Postojeée zakonodavstvo odreduje minimum od dvije
godine radnog iskustva, kao jedan od kriterija za aplikante koji se
prijavljuju za mjesta u drzavnim institucijama. Veéina mladih nema
formalno radno iskustvo i zbog toga ne mogu aplicirati na oglase u
drzavnim institucijama“.” Zakonom je ureden i volonterski rad,
taénije Clan 28. kaZe: ,,Ako je stru¢ni ispit ili radno iskustvo
utvrdeno zakonom ili pravilnikom o radu, uvjet za obavljanje
poslova odredenog zanimanja, poslodavac moze lice koje zavrsi
Skolovanje za takvo zanimanje, primiti na stru¢no osposobljavanje
za samostalan rad, bez zasnivanja radnog odnosa (volonterski
rad)“. Period volonterskog rada iz Clana 28. raduna se u
pripravnicki staz i u radno iskustvo kao uvjet za rad na odredenim
poslovima. Nezaposlene osobe prema dopunama Zakona o
posredovanju pri zaposljavanju i socijalnoj sigurnosti imaju pravo
na nov¢anu naknadu, koja proizlazi iz duzine radnog odnosa, a
Clan 7. jasno govori o tome.

Sistem drzavne podrske

Prema Bejakovi¢ (2003), aktivna politika zaposljavanja
obuhvata niz mjera Ciji je cilj izravno zaposljavanje nezaposlenih, a
aktivnim mjerama politike zapoS$ljavanja — obrazovanje,
dokvalifikacija, prekvalifikacija strucnim osposobljavanjem -—
poboljsava se kvalifikacijska struktura onih koji traze posao, ¢ime
se poboljSava i1 njihova profesionalna pokretljivost i moguénost
zaposljavanja. U okviru studije studije ,,Mladi trebaju omladinsku
politiku®“ (2008) navodi se da tada nisu postojali znacajniji
programi za mlade podrzani od strane Vlade iz oblasti omladinskog
rada i1 informisanja, osim manjih separatnih projekata, Sto vazi za
sve nivoe vlasti.

Kvalitativna metodologija u drustvenim znanostima

Prema Jedud (2008:83; Halmi, 2005:15) u tradicionalnoj
metodologiji kvalitativna istrazivanja bila su samo predfaza
kvantitativnim istrazivanjima i sumnjalo se u njihovu pouzdanost i
valjanost. Medutim, iako kvalitativne istrazivae nazivaju
»~mehkim® znanstvenicima ili paraznanstvenicima, jer metode i

° Na sajtu: http://www.cisp.ba/publikacije/Studija%200%20omladinskom %20
zaposljavanju.pdf [20. 4. 2012.]

tehnike kojima se sluze nemaju dokazne moéi kao u
prirodoslovnim znanostima, u novije vrijeme sve je Vvise
zastupljena kvalitativna metodologija i istrazivaci se viSe okrecu
tom putu istrazivanja, S$to je veoma vazno za istrazivanje drustvenih
fenomena. Halmi (2005:15) navodi da u osnovi kvalitativna
istrazivanja, u podru¢ju druStvenih znanosti, zele postici
naturalistiCku perspektivu i interpretirati znac¢enje svakodnevnog
iskustva ljudi u odredenom socijalnom kontekstu, koji je s druge
strane prozet socijalnim i politickim kontroverzijama. Mayring
(1995, prema Jedud, 2008:83) definira kvalitativou metodologiju
kao ,,proces istrazivanja fenomena, kroz otkrivanje znacenja jezika
i rijeci, informacija koje se dobivaju iz prve ruke o empirijskom
svijetu koji se istrazuje.” Kvalitativna paradigma posmatra
socijalnu stvarnost ,kao kompleksni i dinami¢ni entitet koji se
sastoji od mnogostrukih znacenja i perspektiva §to snazno utjecu na
socijalni kontekst i interakcije medu sudionicima.” (Halmi,
2005:48). Predmet proucavanja kvalitativnih istrazivanja uvijek su
ljudi — oni su polaziste i cilj istrazivanja. Uvijek polaze od
neposrednog iskustva, a ne od unaprijed usvojenog teorijskog stava
koji treba odbaciti ili usvojiti. To je viSemetodski pristup koji
pocCiva na tumacenju subjektivnih pojava. Sagadin (1991, prema
Jedud, 2008:84) navodi neke zajednicke karakteristike kvalitativnih
istrazivanja 1 izmedu ostalog kaze da kvalitativno istrazivanje
uvijek istrazuje kvalitetu procesa, situacije, stvarnosti, odnosa
medu ljudima; koristi kvalitativne istrazivaCke tehnike koje
obavljaju svoju ulogu neposredno u rukama istrazivaca, te je
istraziva¢ klju¢ni element istrazivanja i on neposredno spoznaje
socijalni svijet, istrazivanje je usmjereno na induktivno kreiranje
umjesto na deduktivno postavljanje hipoteza, $to znaci da je nuzno
da ,,proces istrazivanja bude otvoren prema predmetu, tako da su
moguce stalne preinake, dopune i revizije provizornih hipoteza
kako bi se generirala valjana teorijska konstrukcija® (Halmi,
2005:26) 1 induktivnu analizu podataka umjesto njihovo empirijsko
testiranje 1 verificiranje. ,,Kvalitativno istrazivanje se usredotocuje
na razumijevanje istrazivackih pojava in situ; to jest, unutar njihova
konteksta®,' a otvorenost, indukcija, procesnost, kooperativnost,
holizam i interaktivnost, pripovjedni opisi, tekstovi, transkripti
razgovora, kodiranje njegove su karakteristike. Za razliku od

' Na sajtu: http:/hr.wikipedia.org/wiki/Kvalitativno_istra%C5%BEivanje [1. 3.
2012.]

kvantitativnih istrazivanja u kojima se dolazi do konac¢nih
reprezentativnih rezultata, kvalitativni podaci dobijaju ¢esto samo
ilustrativni karakter.

Ekspertni intervju

Meuser 1 Nagel (2002, prema Flick, 2009:214) su specificirali
ovu vrstu intervjua. ,Za razliku od biografskog intervjua, gdje
istraziva¢ ispituje biografiju pojedinca, u ekspertnom intervjuu
istraziva¢ je fokusiran na ‘ekspertnost’ pojedinca u odredenom
polju djelovanja.« (Flick, 2009:214)'" Prilikom odabira pojedinca
vodi se ratuna da je pojedinac reprezentant odgovarajuce grupe.
Postavlja se pitanje ko je ekspert i s kim se zapravo moze provesti
ovakav intervju. Flick (2009:215), koji navodi razli¢ita
razmisljanja, kao odgovor na ovo pitanje izmedu ostalog kaze:
.Ekspert posjeduje tehnicko 1 procesualno umijece, kao i
sposobnost interpretacije u pogledu na njegovo specificno,
profesionalno ili sluZbeno polje djelovanja.“'* Ekspertni intervju
moze imati razliCite ciljeve, a Bogner i Menz (2002, prema Flick,
2009:216) navode 3 forme ekspertnog intervjua: ,,moze se umetnuti
za eksploraciju 1 orijentaciju u novom krugu i preko toga
strukturirati istrazivacki prostor, i generirati hipoteze; moze se
primijeniti da se izvuku kontekstne informacije iz drugih metoda, te
je cilj da teorijskim ekspertnim intervjuom, iz rekonstrukcije znanja
razli¢itih stru¢njaka, tipologije za istrazeno predmetno podrucie,
razvijemo sadrzaj i nedostatke u znanju predstavnika institucija
preko potrebe zbrinjavanja odredene ciljne grupe.“" Centralno
pitanje jeste hoce li intervju uspjeti i ho¢emo li stru¢njaka uspjeti
ograniCiti samo na datu temu. Veoma je znaCajan uvodni dio
ekspernog intervjua, u kojem se jasno iskljucuju nepotrebne teme,
te ima duplu funkciju: iskljuuje pojavljivanje istrazivaca kao
nekompetentne osobe te onemogucava da se izgubi tema
razgovora.

Kvalitativna analiza sadrzaja

Prema Brankovicu (2008:53-60), pod kvalitativnom analizom
ponekad se podrazumijeva prosto pronalazenje 1 pridavanje

! Samostalni prevod s njemackog jezika.
lf Samostalni prevod s njemackog jezika.
' Samostalni prevod s njemackog jezika.

